
桄榔庵銘（並敘）

作者：蘇軾　北宋

本作品收錄於《東坡全集�》

東坡居士謫於儋耳，無地可居，偃息於桄榔林中，摘葉書銘，以記其處。九山一區，帝

為方輿。神尻以遊，孰非吾居。百柱屓屭，萬瓦披敷。上棟下宇，不煩斤鈇。日月旋繞，

風雨掃除。海氛瘴霧。吞吐吸呼。蝮蛇魑魅，出怒入娛。習若堂奧，雜處童奴。東坡居

士，強安四隅。以動寓止，以實托虛。放此四大，還於一如。東坡非名，岷峨非廬。鬚

��不改，示現毗盧。無作無止，無欠無餘。生謂之宅，死謂之墟。三十六年，吾其舍此，

跨汗漫而遊鴻濛之都乎？

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

